Tak patut guna duit KWSP untuk
bercuti, beli barangan mewah

KUALA LUMPUR - Ahli KWSP diingatkan supaya hanya mengeluarkan wang dari
Akaun Fleksibel untuk pelaburan jangka masa panjang yang penting seperti
pendidikan, kediaman atau kecemasan perubatan.

Pensyarah Kanan Universiti Teknologi Mara (UiTM) di Arshad Ayub Graduate
Business School, Profesor Tan Peck Leong berkata, Malaysia sedang beralih
kepada negara yang menua dan jangka hayat semakin meningkat susulan
kemajuan yang dicapai dalam penjagaan kesihatan.

i
“Penting untuk menyedari bahawa sebarang tindakan
hari ini akan memberi kesan mendalam kepada jaminan
kewangan pada masa depan dan pesara akan
memeriukan sumber kewangan yang banyak untuk
menampung keperluan diri mereka.

“Perbelanjaan tidak penting seperti barangan mewah atau percutian tidak
sepatutnya dibiayai melalui pengeluaran KWSP,” katanya dipetik Bernama.

PeckLeong

Peck Leong berkata, pada dasarnya KWSP juga harus dianggap sebagai
mekanisme simpanan wajib jangka panjang.

“Memandangkan peningkatan kos sara hidup dan inflasi, mengekalkan dana
persaraan yang kukuh adalah penting untuk kestabilan kewangan masa hadapan.

“Oleh itu, perancangan kewangan yang berhemat menetapkan bahawa
pengeluaran KWSP sepatutnya disimpan untuk keperluan sebenar, memastikan
masa depan kewangan yang terjamin untuk semua rakyat,” katanya.

Sementara itu, Ketua Ahli Ekonomi Bank Muamalat Malaysia Bhd, Dr Mohd
Afzanizam Abdul Rashid berkata, ahli KWSP juga berkemungkinan tidak mendapat
manfaat daripada impak tambahan pelaburan utama dalam simpanan jika mereka
memilih menyertai Akaun Fleksibel dan mengeluarkan caruman berkaitan.

“Oleh itu, ahli perlu bertindak melakukan usaha wajar di peringkat masing-masing
sebelum memutuskan untuk membuat pengeluaran caruman.

“Mereka sebaliknya perlu memanfaatkan peluang ini untuk mengambil tindakan
membetulkan keadaan apabila berdepan isu seperti hutang yang tinggi.

“Saya percaya Akaun Fleksibel ini boleh membantu dari segi memulinkan
kedudukan kewangan masing-masing.

“Walaupun langkah ini akan membolehkan ahli mempunyai pendapatan boleh guna
lebih tinggi, ia memerlukan ahli untuk lebih berdisiplin,” katanya.

